USOROQ MME URUA
Exodus 23:14-17; Leviticus 23:15-22; Deuteronomy 16:9-12; Utom Mme Apostle 2:1-18, 37-41
OYOQHOQ UKPEP-NKPQ 87

Eke Mkparawa
IKQ IBUOT: “Mbufo eda kpukpru oyoho mbak duop edisin ke ufok unim-ikpe” (Malachi 3:10).

Mme Usoro
Abasi okodoho ndito Israel ete ke mmeo enyene ndinim usoro ita ke isua, edi ke ini emi ke ekeyom kpukpru
irenowo ewut Jehovah idem. Edieke iban emade, mmo ema ekeme nditiene fika, edi ediwak mmo ema esitiene
irenowo enam mme usoro emi. Edi akpaniko ete ke mmo ema esiyom mme uto ini ntem, emi mmo ekemede
ndisobo ye ikot Abasi, mbuana kiet nnyun ntuak ibuot nno Abasi ke mme usoro emi man mmo ekpebo eridion Esie.

Ekekot akpa oro, usoro Passover, nditi edifak mmo nsio ke Egypt. Qyoho iba, usoro mme urua, ndiwut esit
ekom emi mmo ekenyenede eno Anding mbuawum idok. Enim ke akpaniko ete ke ekedi nditi nte ekenode ibet
emi edide udia ukpon. “Idighe uyo ikpoii-ikpon ke owo ada odu uwem, ke edi kpukpru se itode Jehovah ke inua
ke owo ada odu uwem” (Deuteronomy 8:3). Usoro mme ataya, mme usoro ntain-nduk, ekedi gyoho ita.

Pentecost
Sia ima ikekpekpep ibana usoro Nsana-mbe, iyenyun ikpep fiko ke ini iso ibana usoro mme ataya, nnyin iyese
ibafia oyoho usoro iba emi edide usoro mme urua, mme, urua eke mme urua, koro mmo ekenyenede ndibat urua
itiaba otofiode ke eritofio ukpene man efiok ini esie. Ndusuk ini esikot enye usoro ukpene. Enye afiak enyene
enyin efen: usoro Pentecost, sia enye akadade itie ke usen aba ye duop ema ekebe tofio Passover ekebe. ko oro
Pentecost, oto usem Greek emi oworode aba ye duop.

Nnyin imekpep ite ke usen emi etienede Sabbath Passover, ndito Israel ekenyene ndida uwa-mkpasip ndi -- oro
edi uwa ebek -- koro ini oro ekedide ntofio ukpene. Ekekot emi uwa akpa mfri sia ekebemde iso ewa enye eno
Jehovah, ndien edi akpaniko ke enye ekedi barley, koro barley ekebemde wheat iso adat. Ke Leviticus 23:14, nnyin
imokot ite ke mmo ikenyeneke ndidia mbuiwum emi baba kiet -- oro edi mme nsek ibokpot, edifop ibokpot, mme
uyo tutu eda uwa emi eno Abasi kana. Uwa ebek ikanamke ukpefie asana ikpon-ikpon edi anam enye ¢sono ada
“Edieke akpa ubak asanade, ofuri ebok asana kpa ntre” (Nwed Mbon Rome 11:16).

Ke urua itiaba ema ekebe tofig nte ekeno ebek mme akpa mfri, ndito Israel ekenyene ndida ebok uyo eke wheat
iba nsok Abasi, nte mme akpa mfri fiko, esafia ye mme edifop uwa eke edidade enam idem mmo esana. Ke ini
usoro Passover, mmo ekenyene ndita uyo eke leaven miduhe ikpon-ikpon ndiwut nte ke efen mme idiok-ikpo mmeo,
nko nditi uyo eke mmo ekenamde ke nnyek-idem ke ini mmo ekeworode ke Egypt; edi ke ini enye emi mmo
ekenyene ndikama uyo eke leaven odude ndiwut esit ekom ke udia eke mmo ediade ke usen ke usen, emi ekedade
leaven mme yeast enam. Emi ekedi se ekotde usoro mme urua.

Eno Ima-Esit

Mmeo ikenyeneke ndida uwa eke Abasi okodohode mmo ikpodi ndi, edi Abasi okoyom mmg kiet-kiet eno ubak
uwa oro nte en¢ ima-esit. Mmo ekenyene nding eno ima-esit nte Abasi okodionde mme. Kpa nte owo adarade
mfin ke ini enye onode Abasi ke ima esit; edide ini, mme ndammana-eno, mme inyene, ke ntre emi ekedi ini akwa
idaresit, mmo ema etoro enyun ekom Abasi ke idok eke Enye onode mmo. Mmo ema edara nko ke uboho mmo ke
ini mmo etide ini emi mmo ekedude ke ufin ke ubok ndito Egypt. Ke ukem usuii emi ko nnyin itoro Abasi ke ini
ikerede ibafia uwem emi ikodude ini kiet ko, ye nte Abasi akafakde nnyin osio ke ufin Satan. Nnyin imadara ke
uboho eke inyenede ke emi.

Nko ema eno mmo ibet (emi ewetde ke Leviticus 19:9) ndikpoii mme inuk inwaii ye se mmo ekefrede
(Deuteronomy 24:19) nno mme ubuene, mme ebekpa, ye mme isen owo. Nnyin imeti ite Qbon ama ada mbet emi
ono Ruth se enye adiade. Enye ekedi iwan Moab, esen-owo ke ison Israel, awan-eyen Naomi. Enye ama emek
ndinam fikpo nno Abasi akan nditiene ubon esie, ndien Abasi ama ¢obok enye oto se ikobohode iduono ke idok ke
inwan Boaz. Ndito Abasi ke enwanwam mmo emi enanade ke ikpohidem, edi etim eiwam mmeo emi enanade ke
fikpo spirit. Akana nte mmo esuk ibuot kpa ye ke ekpri nkpo, mbak edito ke ntak unana nsuk ibuot esin ndibo uwa
mmo. Abasi ke oyoyom nkop-uyo; nnyin inyuii ikot ke I Samuel 15:22, “Nkop-uyo ofon akan uwa.”

Usen Pentecost
Andikpon fikan ke kpukpru mme usoro Pentecost emi ekenamde ekedi se ekotde Usen Pentecost, emi ewetde
ke Utom Mme Apostle, oyoho ibuot iba. Ekedi ke nnen-nnen usen aba ye duop ke ukem-ukem hour oro (“Nkanika
usuk-kiet usenubok™), tono nte ekekon Christ ke eto mkpa.

Jesus, Eyeneron Uwa nnyin, akakpa ke ini ekesiwotde Passover. Ema ebuk Enye, ndien otofio ntak eset ke
0Yyoho usen ita man (“nte akpa mbuiwum ke otu mmgo emi edede idap” (1 Nwed Corinth 15:20).

Ke ayakde ekpri ini Enye ndidok ke Heaven, Enye okodoho mbet ete ke eyenim mmo baptism ke Edisana Spirit
ke usen ifan ema ebe (Utom Mme Apostle 1:5). Mmo ikofiokke ini eke fikpo emi ediworode, edi mmo ema ebet
ke ubet enyon ke Jerusalem nte Jesus okodohode mmo ete enam. Utom Mme Apostle, Ibuot 1 ufan 14, odoho
nnyin ete ke mmo “eda esit kiet ededion eyire ke akam.” Mmg ema enyene udon ndisuan Gospel, edi Jesus ama
odoho mmo ete “etie ebet se Ete okonwotiode nding” (Utom Mme Apostle 1:4).

Nte usen usoro oro asanade ekpere, edi akpaniko ete ke mmo ema eyoho ye itoro idighe ke se Abasi akanamde
ono mmeo ikpofi, edi ye eno Edisana Spirit emi ekeawoiiode eno mmo iiko. Mmo ekedu ke ubet enyori ke esit kiet,
ndien ke ndo-ndo oro akwa uyom ama oto Heaven edi nte akamba ofim emi okoyohode ofuri ufok. Mmo ema
eyoho ye Edisana Spirit enyun etofio ndisem nsio-nsio usem nte Spirit okonode mmo ukeme nditin.

Ke otu mmo emi ekedude ke usoro ke obio emi, ama odu mme owo emi eketode nsio-nsio idut. Mme owo emi
ekop, nsio-nsio usem idut mmo, nte mbet etinde mme utibe utom Abasi. ldem ama akpa mmo ndien mmo eyik
ebania fikpo emi; edi Peter oyohode ye odudu Edisana Spirit, otofio ndikworo iko nno mmeo. Enye anam mmpo efiok
ete ke oro ekedi uyoho ntin-nnim-iko emi Joel eketinde. Nte enye okokworode Christ ono mmo, esit ama obiom
mmeo abafia mme idiok-nkpe mmo, ndien tosin owo ita ema ebo erinyana ke usen oro. Nso uto ukpuhore owo ke
Peter ekedi idaha-emi akan nte enye ekedide ke urua ifan emi ekebede ke ini enye akakanide Qboii Esie!

Ema Eqiweiigp Eng Nnyin

Peter ama esin ndisana ndito Abasi eyo emi ke ini enye okodohode ete ke eno Edisana Spirit edi efiwono emi
enyenede “kpukpru mmo emi edude nsan-nsan, adana owo nte Jehovah Abasi nnyin edikotde etiene Enye” (Utom
Mme Apostle 2:39). Ndito Abasi ndibo odudu Edisana Spirit mfin edi akpan nkpo ukem nte akanade nte mme
mbet ebo.

Kpa nte edide ke mme eiwoio Abasi eken, ana nte owo anam se Abasi oyomde oto enye mbemiso enye ekeme
ndibo odudu. Mbet Esie ema ebo erinyafia ukpon enyudi esana ye Jesus ebe isua ita. Ke akade iso Enye obon akam
ono Ete abafia mmo ete “Da akpaniko Fo dianare mmo nim no idem Fo: iko Fo edi akpaniko” (John 17:17). Ke
oro ebede ema edoho mmo ebet efiwoiio emi Ete okofiwoniode ono mmo, kpa Baptism Edisana Spirit.

Ke ukem usun oro mfin, owo enyene ndibene idem ndibo Baptism Edisana Spirit. Owo inaha obo erinyaia
ukpoii ikpof, edi enyene ndibo Edinam asana nko, sana-saiia eno mfon gyoho iba. Ke enyanade owo, eyet mme
idiok-nkpo esie efep. Eda lyip eyet esit ke en¢ edinam asana. Ke oro ebede, ke enye oyomde ke ofuri esit enye
ekeme ndinyene idorenyin ete ke Qyoho Ita ke Mbuot Abasi eyedi edidui ke esit esie.

Enye emi edi andikpon fikan ke kpukpru eno eke owo ¢bode. Odot nte owo oyomde enye ke ofuri odudu esie
ye ofuri nyakidem esie, koro enye inghg owo odudu ndinam utom ikpodi, edi anam enye odu ke mbenidem ebet
edidi Jesus edieke enye akade iso asana ke uiwana Iko Abasi. Ebo Edisana Spirit mfin ye ukem idiono nte ekedide
ke Usen Pentecost, oro edi idiong ndisem nsio-nsio usem nte Spirit onode ukeme nditia, nditia ke idiofio oro
miduhe, owo ikemeke ndidoho ete ke imobo Baptism emi.

Ke erifiyana ukpon, owo obo ekpri idaha Spirit Abasi, ke edinam asana, ekpri idaha efen adiana do, ndien ke
owo obode Baptism Edisana Spirit, enye obo tutu oyoho oduoho. Enwana edidion eke awakde akaha, akan nte
enye ofiokde efuk enye. Edoho ete, “Ke edinam asana afo ¢obo ntiense Edisana Spirit, ibifik emi Edisana Spirit
eiwekde oduok fi, edi ke obode Baptism Edisana Spirit, odudu osuhore oduk fi ke ata esit idem nte akpa Odu-
Uwem Mmon.”

Ukpep-Nkpe Nnyin
Mfin ndito Abasi ibetke tutu usen usoro, mme ikata ke isua mbemiso mmeo esop idem ke iso Esie. Mmo eyak
idem ke usen ke usen eno Abasi. Mmo eno mme akpa mfri mmo, idighe oyoho mbak fikpo duop ikpoi, oro edi
kiet ke otu aikpo duop oro enyenede Abasi, edi mme eng ima-esit nte Abasi oforide mmo. Mmo inoho ito se iworode
ke utom mmeo ikpof, edi eno ini, ndammana-eng, inyene, kpa nte uwa ebek, akpanam ofuri uwem mmeo esana.
“Kpono Jehovah ke inyene fo, ye ke akpa ubak kpukpru mbuiiwum fo”” (Mme Nke 3:9).

MME MBUME
Ikafan ke isua ke mmo ekenyene ndisop idem ke iso Jehovah?
No enyifi iba efen eke usoro Pentecost enyenede.
Nso ke enye eketi?
Didie ke Usen Pentecost okokpuhore ye mme usoro Pentecost eken?
Nso ke mbet ekebo ke usen oro, emi ekenyui eiiwoiiode eno nnyin ako?
Anie ekedi akpa mbuawum ke otu mmeo emi edede idap?
Didie ke nnyin ikeme nding mme akpa mfri nnyin?

